
Press Releases       29 October 2009

1. Manumalo Craig Construction Ltd i le Konekarate.

Ua faamaonia e le Kapeneta le tuuina atu o le Konekarate mo le fauina ma le 
faaleleia o tane o faleletaua mo aiga e to’aselau (100) o loo alala i nofoaga 
maualalalo i le taulaga o Apia i le Craig Construction Ltd.

E tusa ai o aiai a le Komiti o Tauofoga, sa faasalalauina lenei tauofoga mo nisi o 
Kamupani e fia tuuina mai ni a latou talosaga. E tolu Kamupani na tuuina mai a 
latou ofo. Sa faia i ai iloiloga a le Soa-Komiti ma sa fuafua i le mafai ona 
faamalieina o aiaiga sa faatino ai lenei tauofoga, e aofia ai le maualalo o le tau mo 
le faia o le galuega.

I le maea ai o lea iloiloga, sa faamalieina uma e le Craig Construction Ltd vaega 
moomia o lenei tauofoga ma tuuina atu ai loa ma le Konekarate i lea Kamupani.

Craig Construction Ltd Awarded Contract.

Cabinet has approved Contract awarded to Craig Construction Ltd for installation 
and servicing of 100 new septic tanks and disposal systems for families living in 
the coastal area of Apia.

Invitation for Bids was advertised for Expression of interest. 3 Companies 
showed interest and were assessed by the Sub-Committee according to the 
guidelines and the criteria of the Tender. Craig Construction Ltd was given the 
contract after they were assessed as the most favorable candidate. 

2. Ripoti o le Fono Aoao a le INTERPOL.

Ua faamaonia e le Kapeneta le ripoti na tuuina atu e le usugafono a Samoa na auai 
atu mo le Fono Aoao Lona 78 a le INTERPOL, lea sa usuia i Singapore i le aso 
11 - 15 Oketopa 2009.

O lenei Faalapotopotoga sa faavaeina i le tausaga e 1923. O le fono na se’i mavae 
atu nei na taliaina ai e le Fono le talosaga a Samoa e avea ma sui o le INTERPOL. 
O Samoa ua avea nei ma sui lona 188 o lenei Faalapotopotoga.

O lenei Fono sa talanoaina ai le faatuina o Ofisa o le Interpol poo le Ofisa o 
Leoleo Faavaomalo (National Center Bureau) i totonu o atunuu uma o loo avea 
ma sui o lenei Faalapotopotoga, e aofia ai ma Samoa. Ua mafai foi e tauala atu i 
lea Ofisa ona fesoota’i atu le Ofisa o Leoleo a Samoa i soo se atunuu o le lalolagi 
o loo avea ma sui o lenei lava Faalapotopotoga. O lenei foi fono ua taua ai le tele 
o avanoa mo sui o le Ofisa o Leoleo a Samoa e maua ai avanoa mo Polokalame 
ma aoaoga ofoina mai e lenei lava Faalapotopotoga.

Ua taua foi i le ripoti le taua o le avea pea o Samoa ma sui o lenei 
Faalapotopotoga mo tausaga uma.

Report on INTERPOL General Assembly.

Cabinet has approved the report by the Samoa delegation on the Interpol 
(International Police) General Assembly’s meeting that was held on the 11 - 15 
October 2009, in Singapore.

This Organisation was established in 1923. Samoa was accepted as the 188th

member of the International Police Organisation during this meeting.

According to the Report, Interpol offices will be established in all member 
countries including Samoa. These offices will be called the National Center 
Bureau (NCB). With the establishment of the NCB, Samoa will be able to 
communicate with other police offices in Interpol member countries.

Many workshops and training opportunities have been opened for Samoan Police 
Officers through this Organisation. It is essential for Samoa to stay as a member 
of INTERPOL.

3. Faia Fetufaaiga Faapisinisi a le Alamanuia o Tagata Tafafao Maimoa i 
Samoa

Ua faamaonia e le Kapeneta le faia o le polokalame o Fetufaaiga Faapisinisi a le 
Alamanuia o Tagata Tafafao Maimoa i le Fale Samoa, Iunivesite o Samoa i Le 
Papaigalagala, i le Aso Faraile 30 Oketopa 2009.

O lenei polokalame faaletausaga na amata i le tausaga na mavae nei 2008 e 
faatalanoa ai mataupu e taua mo le saga atiina ae o lenei alamanuia. Sa i ai le 
manatu e faapafala le polokalame i lenei tausaga, ae ona o mataupu ogaoga e tatau 
ona talanoaina mo le fotuai o ni alafua fou mo le agai i luma o lenei atiina ae, ua 
manatu ai le Komiti Faatonu ma le Pulega e faatinoina loa i le aso e pei ona taua i 
luga.



Samoa Tourism Exchange programme to be held at NUS

Cabinet has approved the Samoa Tourism Exchange programme to be held at the 
National University of Samoa Le Papaigalagala on Friday 30 October 2009.

This annual programme was established last year to review important issues for 
the development of the industry. The programme was expected to be adjourned 
until next year, but there are urgent matters that need to be discussed for the 
development of tourism in Samoa which forced the Board and Management to 
continue the programme this year.

4. Malaga Afioga Faamasino Sili mo le fono i Vietnam

Ua faamaonia e le Kapeneta le malaga ai o le Afioga i le Faamasino Sili, Afioga 
Patu Falefatu Maka Sapolu i le Fono Lona 13 Faa-Faamasino Sili a le Atu Asia 
Pasefika Lona Sefulutolu (13) e faia i le Aso 8-12 Novema 2009, i le aai o HO 
Chi Minh Vietnam.

O lea fono taua e soalaupule ai mataupu tau faamasinoga faapea lu’itau e feagai ai 
ma galuega tau faamasinoga. E faasoa ai foi sui auai i auala ma metotia o loo 
faaaoga ma matauina le aoga i totonu o latou malo.

E usuia faatasi lenei fono ma le Fono a le LAWASIA, o se faalapotopotoga lea e 
auai faalapotopotoga a Loia, Loia taito’atasi, Faamasino faapea ma isi, latou te 
tilofia itu taua ma atugaluga i galuega tau tulafono i Asia ma le Pasefika.

Chief Justice to attend meeting in Vietnam

Cabinet has approved the participation by Chief Justice Patu Falefatu Maka 
Sapolu to the 13th Conference of Chief Justices of Asia and Pacific which will be 
held in Ho Chi Minh City, the Socialist Republic of Vietnam from 8 to 12 
November 2009. This meeting will be held in conjunction with the LAWASIA 
Conference. 

LAWASIA is an international organisation of lawyers’ associations, individual 
lawyers, judges, legal academics, and others which focuses on the interests and 
concerns of the legal profession in the Asia-Pacific region.

The Chief Justices conference has established what is they suggest an enviable 
reputation for useful discourse among heads of jurisdictions from many and 
diverse important jurisdictions.

